ԱՄՓՈՓԱԹԵՐԹ
<<Հայաստանի Հանրապետության ստորերկրյա   ջրային  ռեսուրսների մոնիթորինգի ազգային դիտողական  ցանցի  զարգացման ծրագրին  հավանություն տալու  մասին>>  ՀՀ կառավարության  արձանագրային  որոշման նախագծի կապակցությամբ  արված    առարկությունների և առաջարկությունների վերաբերյալ
	Հ/հ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված

 փոփոխությունները

	1
	ՀՀ ֆինանսների նախարարություն
մտից՝
01.1/83-3/11370-14
06-08-2014թ.
	Նախագծի վերաբերյալ  դիտողություններ և  առաջարկություններ չկան:
	
	

	2
	ՀՀ էներգետիկայի և բնական պաշարների նախարարություն 

մտից՝
01/24.1/3477-14
23-08-2014
	Նախագծի վերաբերյալ  դիտողություններ և  առաջարկություններ չկան:
	
	

	3
	ՀՀ արդարադատության նախարարություն

մտից՝
02/6436-14
29.08.2014
	1. Հավելված 1-ի վերջում աստղանիշով նշված դրույթն ըստ էության ծանոթագրություն է, որի տեքստն անհրաժեշտ է նշել կետի, ենթակետի կամ պարբերության տեսքով: 

2. Նախագծով հաստատված ծրագրի /այսուհետ՝ ծրագիր/ 11-րդ կետի 1-ին ենթակետի առաջին և վերջին պարբերություններում անհրաժեշտ է ճիշտ նշել իրավական ակտի կրճատ անվանումը՝ համաձայն ՙՙԻրավական ակտերի մասին՚՚ ՀՀ օրենքի 39-րդ հոդվածի 4-րդ մասի պահանջների: Նույն դիտողությունը վերաբերում է ծրագրի 11-րդ կետի 3.5-րդ ենթակետի 4-րդ պարբերությանը:

3. Ծրագրի 12-րդ կետում անհրաժեշտ է բացել ՙՙՀՄԿ՚՚ հապավումը:

4. Նախագծում անհրաժեշտ է վերանայել կետերի, ենթակետերի և պարբերությունների համարակալումը:
	Ընդունվել է: 

Ընդունվել է:

Ընդունվել է: 

Ընդունվել է: 


	Աստղանիշով նշված դրույթն ամբողջությամբ հանվել է:

Տեքստում նշվել է իրավական ակտի ճշգրիտ անվանումը. <<ներկա ծրագրով  օգտագործվում են   18.09.2013թ. ՀՀ բնապահպանության նախարարի կողմից հաստատված  նորմատիվ գները>>:
<<ՀՄԿ>> հապավումը  գրվել է բացված տեսքով. <<Հիդրոերկրաբանական մոնիթորինգի կենտրոն>> ՊՈԱԿ:
Կետերի, ենթակետերի և պարբերությունների համարակալումը  շտկվել  է:




	4
	ՀՀ կառավարության իրավաբանական վարչություն
մտից՝
02/24.13/15417-14

2014-09-17
	Անհրաժեշտ է սահմանել նախագծի խնդիրները, որոնք հսատկեցման կարիք ունեն, այնուհետև հստակեցնել ծրագրի իրականացումից ակնկալվող արդյունքները, որոնք ըստ էության չեն համապատասխանում ծրագրի խնդիրների հետ:


	Ընդունվել է:
	 Հաշվի առնելով կատարված դիտողությունները լրամշակվել է ծրագիրը` հստակեցվել են ծրագրի իրականացումից ակնկալվող արդյունքները և նախագծի խնդիրները.
 III. Ծրագրի իրականացումից ակնկալվող արդյունքները
5. Ծրագրի իրականացումից ակնկալվում են հետևյալ արդյունքները.

1) Ստորերկրյա ջրերի պահպանությունը սպառումից և աղտոտումից, արդյունավետ օգտագործումը կամ ջրօգտագործման տրամադրումը թույլատրելի սահմաններում ռացիոնալ կամ նպաստավոր կառավարումը, ինչպես նաև ստորերկրյա ջրերի պետական կադաստրի տվյալների բանկի հարստացումը հիդրոերկրաբանական մշտադիտարկումների արդյունքներով:

2) Ստորերկրյա ջրերի սնման պայմանների բացահայտումը բնական և արհեստական գործոնների ազդեցության տակ, ջրերի որակի և քանակի հնարավոր փոփոխությունների կարճաժամկետ և երկարաժամկետ կանխատեսումները:

3) Ստորերկրյա ջրերի հետ կապված էկոհամակարգերի կամ շրջակա միջավայրի ֆաունայի և ֆլորայի պահպանությունը:

4) Ստորերկրյա ջրերի ռացիոնալ օգտագործման շնորհիվ ապագա սերունդների կայուն տնտեսական զարգացման ապահովվածությունը:

IV. Ծրագրի խնդիրները 

6. Ծրագրի խնդիրներն են.

1) Ստորերկրյա ջրերի ռեժիմի ձևավորման օրինաչափությունների ուսումնասիրություն ստորերկրյա ջրաղբյուրներում կատարված ջրերի մակարդակի, ծախսի, ջերմաստիճանի և քիմիական կազմի մշտադիտարկումների արդյունքներով, դրանց հաշվեկշռի (ստորերկրյա ջրերի սնման և բեռնաթափման) գնահատում հաշվի առնելով բնական և արհեստական (եթե առկա են) գործոնները, կարճաժամկետ և երկարաժամկետ կանխատեսումների (ծախսի, մակարդակի, ջերմաստիճանի, քիմիական կազմի) փոփոխությունների կազմում՝ ստորերկրյա ջրերի համապարփակ (բազմակողմանի, տնտեսական տարբեր նպատակներով) պլանավորման և կառավարման համար:

2) Մշտադիտարկումների արդյունքներով ստորերկրյա ջրերի պահպանումը հնարավոր աղտոտումից և սպառումից, որոնք հնարավոր են արհեստական և բնական գործոնների ազդեցության տակ, ստորերկրյա ջրաղբյուրների և ջրատար հորիզոնների պաշտպանվածության միջոցառումների մշակում (սանիտարական պահպանման գոտիների անհրաժեշտ չափսերի կամ գործող գոտու վիճակի, հնարավոր աղտոտման օջախների, հեղուկ և պինդ թափոնների առկայության և դրանց վերացման, հանքային ջրերի միախառնման և այլ գործոնների վերաբերյալ:

3) Ստորերկրյա ջրերի հետ կապված էկոհամակարգերի կամ ֆաունայի և ֆլորայի պաշտպանվածության ապահովում, որոնք կարող են խախտվել  ստորերկրյա ջրերի մակարդակի իջեցումների, ջրաղբյուրների անհայտացուման և որակի փոփոխությունների պատճառով:


